
594 Von Logroys, diu clâre.
wem kumt si sus ze vâre?
der Turkote ist mit ir komen,
von dem sô dicke ist vernomen,

5 daz sîn herze ist unverzagt.
er hât mit speren prîs bejagt,
es wæren gehêrt driu lant.
Gein sîner werlîchen hant
sult ir strîten mîden nû.

10 strîten ist iu gar ze vruo,
ir sît ûf strît ze sêre wunt.
ob ir halt wæret wol gesunt,
ir solt doch strîten gein im lân.”
Dô sprach mîn hêr Gawan:

15 ”ir jeht, ich sul hie hêrre sîn.
swer denne ûf al die êre mîn
rîterschaft sô nâhe suochet,
sît er strîtes geruochet,
- - -
- - -
vrouwe, ich sol mîn harnasch hân.”

20 Des wart grôz weinen dâ getân
von den vrouwen allen vieren.
si sprâchen: ”welt ir zieren
iwer sælde und iwern prîs,
sô strîtet niht decheinen gewîs.

25 læget ir dâ vor im tôt,
alrêst wüehse unser nôt.
sult aber ir vor im genesen,
- - -
- - -
welt ir in harnasche wesen,
iu nement iwer êrsten wundenz leben;

30 sô sîn wir an den tôt gegeben.”

von Logrois, diu clâre.
wem kumt si sus zuo vâre?
der Turkoite ist mit ir komen,
von dem sô dicke ist vernomen,

5 daz sîn herz ist unverzaget.
er het mit spern prîs bejaget,
es wæren geêret driu lant.
gegen sîner werlîchen hant
solt ir strîten mîden nû.

10 strîten ist iu gar ze vruo,
ir sît ûf strît sô sêre wunt.
ob ir halt wæret wol gesunt,
ir solt doch strîten gegen im lân.”
dô sprach mîn hêr Gawan:

15 ”ir jeht, ich sule hêrre sîn.
wer dan ûf alle die êre mîn
ritterschaft sô nâhe suochet,
sît er strîtes geruochet,
- - -
- - -
vrouwe, ich sol mîn harnasch hân.”

20 des wart grôz weinen dâ getân
von den vrouwen al vieren.
si sprâchen: ”wolt ir zieren
iuwer sælde und iuwern prîs,
sô strîtet niht dekein wîs.

25 læget ir dâ vor im tôt,
sô wüehse êrst unser nôt.
solt aber ir vor im genesen,
- - -
- - -
wolt ir in harnasch wesen,
iu nement iuwer wunden daz leben;

30 sô sîn wir an den tôt gegeben.”

von Logroys, diu clâre.
wem kumet si sus ze vâre?
der Turkoite ist mit ir komen,
dâ von sô dicke ist vernomen,

5 daz sîn hant ist unverzaget.
er hât mit spern prîs bejaget,
ez wæren gehêrt driu lant.
gein sîner werlîchen hant
solt ir strîten mîden nû.

10 strîten ist iu gar ze vruo,
ir sît ze strîte ze sêre wunt.
ob ir wært wol gesunt,
ir solt doch strîten gein im lân.”
dô sprach mîn hêrre Gawan:

15 ”ir jehet, ich sule hie hêrre sîn.
swer denne ûf die erde mîn
rîterschaft sô nâhen suochet,
ob der strîtes ruochet
oder rîterschefte gert,
des wirt er von mir gewert.
vrouwe, ich sol mîn harnasch hân.”

20 des wart grôz weinen dâ getân
von den vrouwen allen vieren.
si sprâchen: ”welt ir zieren
iuwer leben unde iuwern prîs,
sô strîtet niht deheine wîs.

25 Læget ir dâ vor im tôt,
alrêrste wüehse unser nôt.
sult aber ir vor im genesen,
- daz muoz an grôzem glücke wesen -,
wande, lieber hêrre mîn,
welt ir in harnasche sîn,
iu nement iuwer wunden daz leben;

30 sô sîn wir an den tôt gegeben.”

von Logrois, diu klâre.
wem kumt si sust zuo vâre?
der Turkoyte ist mit ir komen,
dâ von sô dicke ist vernomen,

5 sô daz er ist unverzagt.
er hât mit sper prîs bejagt,
es wæren gehêrt driu lant.
gên sîner werlîchen hant
ir solt strît mîden nû.

10 strîten ist iu gar zuo vruo,
ir sît ûf strît zuo sêre wunt.
ob ir halt wæret wol gesunt,
ir solt doch strîten gên im lân.”
dô sprach mîn hêrre Gawan:

15 ”ir jehet, ich solle hie hêrre sîn.
wer danne ûf die êre mîn
ritterschaft sô nâhe suochet,
ob der strîtes geruochet,
- - -
- - -
vrouwe, ich sol mîn harnasch hân.”

20 des wart grôz weinen getân
von den vrouwen allen vieren.
si sprâchen: ”wolt ir zieren
iuwer leben und iuwern prîs,
sô enstrîtet niht keinen wîs.

25 læget ir vor im dâ tôt,
alrêst wüehse unser nôt.
solt aber ir vor im genesen,
- - -
- - -
wolt ir in harnasch wesen,
iu nement iuwer êrste wunden daz leben;

30 sô sîn wir an den tôt gegeben.”

